
1. Uvod
[ B —— |

U ovom izvjestaju dat je osvrt na situaciju u vezi sa Skolskim nazivima, simbolima i manifestacijama' u osnovnim
i srednjim Skolama u Bosni i Hercegovini (BiH). Izvjestaj je pripremila Misijia OSCE-a u Bosni i Hercegovini
(Misija) i on nudi nove informacije o stanju u pogledu inkluzivhog obrazovanja u BiH, to jest, njegovog odsustva.
Saznanja se zasnivaju na pracenju deSavanja u vise od 2.000 centralnih i podru¢nih Skola Sirom BiH,? koje
Misija redovno provodi.

Tokom prethodnih Cetvrt stoljeca, obrazovne vlasti i donosioci i donositeliice odluka u BiH nisu se suviSe
bavili rjieSavanjem diskriminatornin komponenata obrazovnog sistema. Kao Sto se nastavnim programima i
udzbenicima direktno utjeCe na to Sta uCenici i uCenice uCe u skoli, tako su i druge karakteristike — u koje
spadaju Skolski nazivi, simboli i manifestacije — dopuna provodenju politike razdora i jednostranosti.
Takvo stanje dovodi do Skolskog okruzenja kojim se promovira etniCka iskljucivost umjesto Sirenja osjecaja
pripadnosti datoj Skoli i Siroj zajednici, na isti nacin stvarajuci prostor da se uc€enici i u¢enice koji ne pripadaju
vecini osjec¢aju otudeno ili uvrijedeno.

Uprkos pozitivnim pomacima, koji su napravljeni u odredenim dijelovima BiH izmedu 2004. i 2012. godine,
doslo je i do ociglednog nazadovanja posljednjih godina, dok u pojedinim administrativnim jedinicama?®
nije postignut nikakav napredak. Situacija na terenu ukazuje na to da je doslo do krSenja ne samo domaceg
zakonskog i politickog okvira, nego i medunarodnih standarda, te do direktne opstrukcije istinskog pomirenja u
BiH.

Svrha ovog izvjestaja je da se procijeni stepen nazadovanja u proteklom periodu, kao i da se naglasi neophodnost
suoCavanja s praksom iskljucivanja u vezi sa Skolskim nazivima, simbolima i manifestacijama. Mada se ovakvi
sluCajevi iskljuCivanja mogu relativno jednostavno rijesiti, od obrazovnih vlasti i drugih klju¢nih donosilaca i
donositeljica odluka trazit ¢e se da preduzmu odlu¢ne korake i pomognu da se osigura prikladna sredina u Skoli
u kojoj bi se svi ucenici i ucenice osjecali prijatno i dobrodoslo.

Pod Skolskim manifestacijama misli se na sve dogadaje, odavanja pocasti, sjecanja i proslave (praznika ili sli¢no) koje se odrzavaju u Skolama s
ucenicima i uenicama ili u njihovom prisustvu, odnosno sa Skolskim osobliem. Ovakva okupljanja mogu biti za tu priliku odredeni sati, priredbe i druge
aktivnosti. Sluzbeno odobreni Skolski izleti, u koje spadaju i komemoracije na lokacijama van kruga Skole, takoder potpadaju pod datu kategoriju.

U centralnim Skolama nastava se uglavnom odvija od prvog do devetog razreda osnovne skole, a u podru¢nim uglavnom samo u prvih pet razreda.
Svaka podrucéna skola dio je jedne od centralnih Skola.

Termin ,administrativna jedinica” u ovom izvjestaju se odnosi na entitet Republika Srpska, na kantone entiteta Federacije Bosne i Hercegovine i na
Brcko Distrikt Bosne i Hercegovine - jedinice koje, kada je u pitanju obrazovanje, imaju direktnu nadleZnost.



2. Historijat

2.1. Davanje naziva u javhom prostoru kroz historiju

Nazivanje javnih mjesta, institucija i ustanova, kao $to su parkovi, ulice i Skole, ima viSe namjena. Davanje i
mijenjanje naziva javnih mjesta i ustanova kroz historiju obi¢no se deSava u periodima tranzicije, a u pokusaju
da se odredena ideologija ili historijski narativ zamijene nekim drugim. U mnogim krajevima svijeta, pa tako i na
teritoriji bivSe Jugoslavije, ovaj proces je sluzio kao sredstvo za jacanje politickih, kulturnih i drustvenih ideologija.
Takav proces mocno je orude u rukama nove vlasti, pomocu kojeg bi ona iznova pisala ili tumacila proslost
prema vlastitim interesima i nahodenju. To se ne odnosi samo na odavanje pocasti osobama i dogadajima koji
predstavljaju nove viasti, ve¢, ponekad, i na negiranje sje¢anja na osobe i dogadaje iz prethodnog rezima.*

Sto se ti¢e BiH, poslije ratnih de$avanja od 1992. do 1995. godine, na mnogim podrudjima dolazi do reviziie
historijskog narativa i njemu pridruzenih simbola. DeSava se da je dominantna etniCka grupa na odredenom
podrucju nesrazmjerno zastupliena i spominjana u javnom prostoru, dok su ostale etniCke grupe slabo
zastupliene ili potpuno zanemarene. Nazivi javnih mjesta, ustanova i pridruzenih simbola i dalje sluze kao sredstvo
za obiliezavanie teritorije, ali i pokazivanje (nad)modi i vlasti jednih nad drugima. Skole su i dalie medu onim javnim
mijestima Ciji se nazivi, simboli i manifestacije najceSce koriste kao potporni stub za odredene historijske narative
i jaCanje etno-nacionalnog identiteta. lako ovi elementi nisu dio standardnog nastavnog programa u skolama,
namjena im je slicna — da Salju suptilne, ali i jasne poruke svim ¢lanovima i ¢lanicama zajednice, kako onima koji
pripadaju vecinskoj grupi, tako i onim drugim.

Sporni Skolski nazivi, simboli i manifestacije u BiH prvi put su dospjeli u srediSte interesovanja krajem devedesetih
godina proslog stoljeca, u jeku povratka izbjeglica i raseljenih osoba. U toku ovog perioda, osnovno i srednje
obrazovanje postalo je od prioritetnog zna¢aja za medunarodnu zajednicu, posto su razliiti oblici diskriminacije
u Skolama sprijecavali porodice da se vrate u svoja predratna mjesta boravka. Jednak pristup obrazovanju, bez
diskriminacije, nije mogao biti ni¢im garantiran. Takva se realnost direktno kosila s pravom izbjeglica i raseljenih
osoba na povratak, kao i s provodenjem Opceg okvirnog sporazuma za mir u BiH (Dejtonski mirovni sporazum).

2.2. Poslijeratni pokusaji promocije inkluzivnosti

Uslied porasta pritiska na entitetska ministarstva obrazovanja da stvore povoljnije uvjete za povratak izbjeglica i
raseljenih osoba, 2002. godine potpisan je Priviemeni sporazum o zadovoljavanju posebnih potreba i prava djece
povratnika (Priviemeni sporazum). Ministar prosvjete i kulture Republike Srpske, ministar obrazovanja i nauke
Federacije BiH, te ministri obrazovanja na kantonalnom nivou naknadno su potpisali detaljniji Plan provedbe
priviemenog sporazuma o zadovoljavanju posebnih potreba i prava djece povratnika (Plan provedbe). Uz to su
sva ministarstva imenovala svoje predstavnike i predstavnice u Odbor za koordinaciju provedbe Priviemenog
sporazuma (Koordinacioni odbor), &iji je zadatak bio da nadgleda provedbu ovog sporazuma.

Kao dio Privcemenog sporazuma, poseban akcent stavljen je na uvodenje nacionalne grupe predmeta u mjestima
gdje Zive povratnici i povratnice, te na zaposljavanje nastavnog osoblja iz reda povratnika i povratnica.® U toku
prve godine provodenja ovog sporazuma, u ovim mijestima su zabiliezeni pozitivni pomaci, a Koordinacioni
odbor je 2004. godine preusmijerio svoj fokus na Skolske nazive, simbole i manifestacije. Clan VIl (13.c) Plana
provedbe predvida da ce:

“Ministarstva obrazovanja poduzet ¢e korake da se eventualno uklone simboli i predmeti,
te da promijene nazive Skola, koje ucenici-povratnici, ili bilo koji od konstitutivnih naroda
I nacionalnin manjina, mogu smatrati uvred|jivim.”

Vige informacija u: Palmberger, M. (2012). Renaming of Public Space: A Policy of Exclusion in Bosnia and Herzegovina, MMG Working Paper 12-02;
Raji¢, Lj. (2012). Toponyms and the political and ethnic identity in Serbia, objavljeno u: Helleland, B, Ore, C. - E. i Wikstrom, S. (ur.) Names and Identities,
Oslo Studies in Language 4(2), 2012, 203-222; Hodgkin, K. i Radstone, S. (2006). Introduction: Contested pasts, objavijeno u: Hodgkin, K. i Radstone,
S. (ur.) Memory, history, nation: contested pasts, 1-21. New York: Routledge; i Azaryahu, M. (2012). Renaming the Past in Post-Nazi Germany: Insights
into the Politics of Street Naming in Mannheim and Potsdam, objavijeno u: Cultural Geographies, 19(3), 385-400.

Nacionalna grupa predmeta se, prema Priviemenom sporazumu, sastoji od predmeta: Jezik i knjizevnost, Vjeronauka, Geografija i Historija. U nju
spada i predmet Priroda i drustvo za ucenike i uenice od prvog do petog razreda osnovne $kole.



Koordinacioni odbor je izradio Kriterije o Skolskim nazivima i simbolima (Kriteriji, pogledati Aneks 1), a predlozio
je ministarstvima obrazovanja i konkretne smjernice na usvajanje. Kriterjima su definirane vrste skolskih naziva
i simbola koji su prikladni i prihvatljivi, kao i parametri za Skolske manifestacije. Cilj Kriterija je da Skolski nazivi,
simboli i manifestacije budu inkluzivniji i prihvatljivi svim ucenicima i u¢enicama.

2.3. Nejednaka primjena Kriterija

Prvi izvjestaji Koordinacionog odbora ukazivali su na porast broja Skola koje su izmijenile sporne nazive i uklonile
ili premjestile sporne simbole. Odredeni pozitivni pomaci postignuti su i u pogledu manjeg prisustva ucenika i
uCenica dogadajima kojima se obiliezavaju ratna desavanja. Do 2008. godine, Koordinacioni odbor je prijavio
izmjenu preko 40 spornih sSkolskih naziva u BiH, kao i uklanjanje brojnih neprimjerenih simbola iz Skolskih
ustanova.® U toku ovog perioda, vedina administrativnih jedinica usvaojila je podzakonske akte kojima se ureduju
Skolski nazivi, simboli i manifestacije (pogledati Aneks 2 za viSe pojedinosti).

Uprkos vidljivim promjenama, napredak na podrucju BiH bio je neravnomjeran. Neke od administrativnih jedinica
otvoreno su odbile priznati Kriterije. Naprimjer, Skupstina Zapadnohercegovackog kantona usvojila je Zakljucak o
neprihvacanju dokumenata ,Kriteriji za Skolske nazive i simbole”, dok su vlasti u Kantonu 10 odbile preduzeti bilo
kakvu regulatornu mjeru. U Br&ko Distriktu BiH, odgovarajuce mjere za uklanjanje kontroverznih naziva i simbola
ved su bile preduzete, tako da viasti nisu smatrale da je potrebno usvajati bilo kakve dodatne podzakonske akte.

Bez pune politicke podrske iz svih administrativnih jedinica, Koordinacioni odbor se jo$ suocio i s, uglavnom,
nepotpunom procjenom stanja u Skolama, narocito kada je rije€ o neprikladnim simbolima i manifestacijama.
Posjete Skolama su postale neredovne, pa je bilo tesko procijeniti u kojoj se mjeri posStuju zadati kriteriji u cijeloj
BiH.”

Ministarstva obrazovanja posliednji put su zajedno razmatrala pitanje Skolskih naziva, simbola i manifestacija
2009. godine, kada je Koordinacioni odbor predstavio izviestaj o provedbi Priviemenog sporazuma za period od
2002. do 2008. godine na Konferenciji ministara obrazovanja u BiH. Koordinacioni odbor od tada viSe ne postoji,
a procjene stanja domacih institucija na ovu temu u BiH dosad nisu ostvarene.

2.4. Pravna analiza

Kada je rijeC o obavezama BiH prema domacim i medunarodnim propisima, sadasnja situacija je u suprotnosti
sa ¢lanom 4. Okvirnog zakona o osnovnom i srednjem obrazovanju u BiH® (Okvirni zakon),® kojim se propisuje
da ,[s]vako dijete ima jednako pravo pristupa i jednake mogucnosti u¢esc¢a u odgovaraju¢em obrazovanju, bez
diskriminacije na bilo kojoj osnovi. Jednak pristup i jednake mogucénosti podrazumijevaju osiguranje jednakih
uslova i prilika za sve, za pocCetak i nastavak daljeg obrazovanja.”'

Takoder je u suprotnosti s nekoliko primjenjivih medunarodnih konvencija'' koje se odnose na inkluzivno i
nediskriminatorno obrazovanje. Izvjestajima na ovu temu stalno se naglaSava da su napravljeni zanemarljivo mali
pomaci u podsticanju inkluzivnog okruzenja u Skolama.

lzvjestaj Koordinacionog odbora o implementaciji Privremenog sporazuma o zadovoljavanju posebnih potreba i prava djece povratnika, novembar
2008. godine

Osim periodi¢nih izvjestaja Koordinacionog odbora, jedini sveobuhvatni izvjestaj na ovu temu uradila je 2008. godine nevladina organizacija
+Fondacija lokalne demokratije”. U izvjeStaju ove organizaciie, Analiza provedbe ,Kriterija za skolske nazive i obiljeZja” u osnovnim, podrucnim i srednjim
Skolama u Bosni i Hercegovini, brojni $kolski nazivi i manifestacije ocijenjeni su neprihvatljivim zbog razlicitog tumacenja Kriterija. Nalazi u ovom izvjestaju
znatno su se razlikovali od onih Koordinacionog odbora pa su pojedine obrazovne viasti i Koordinacioni odbor javno osudile ili potpuno ignorirale i izviestaj
i U njemu iznesene nalaze. Mada se ovim izvjeStajem skrenula paznja medija i javnosti na probleme u vezi sa Skolskim nazivima i simbolima, nije se doslo
ni do kakvih opipljivin rezultata.

»Sluzbeni glasnik BiH”, br. 18/083.
Dostupno na: http://www.mcp.gov.ba/attachments/bs_Migrirani_dokumenti/Vazni_dokumenti/Vazno-Zakoni/osnovno_i_srednje,b.pdf

Okvirnim zakonom uskladeni su mnogi aspekti obrazovanja na podrucju drZzave, u §to spada i uvodenje devetogodisSnjeg osnovnog obrazovanja i
osnovne strukture upravijanja u Skolama. Ovim zakonom takoder je predvidena izrada i primjena zajednicke jezgre nastavnih planova i programa.
10 Ibid, ¢lan 4
1
Medunarodna konvencija o ukidanju svih oblika rasne diskriminacije (ICERD), Medunarodni pakt o ekonomskim, socijalnim i kulturnim pravima
(ICESCR), Konvencija o pravima djeteta (UNCRC), UNESCO-ova Konvencija protiv diskriminacije u obrazovanju, Evropska konvencija o zastiti ljudskih
prava i osnovnih sloboda (ECHR).



VijeCe Evrope izjavilo je 2017. godine da ,(...) javnim zivotom i dalje dominira izraziti osjeCaj segregacije
medu tri glavne nacionalne grupe (,konstitutivni narodi”), koji diktira modalitete koegzistencije u javnim
institucijama, urbanim podrucjima i Skolama (...)"."?

Evropska komisija protiv rasizma i netolerancije (ECRI) navela je 2020. godine u svom izvjeStaju o
obrazovanju da ,(...) vlasti na svim nivoima nisu uspjele posti¢i napredak u oblasti od tako presudnog
znacaja za izgradnju inkluzivnog drustva i prevazilazenje duboko ukorijenjenih etni¢kih podijela u drzavi”.
Ova izjava se odnosila na preporuku ECRI-ja iz 2010. godine, koja je podrazumijevala ,,(...) osiguranje
inkluzivne, nediskriminatorne i poticajne sredine u svim Skolama, kao i uklanjanje svih simbola koji ukazuju
na nacionalnu ili vjersku pristrasnost”.'®

Bitno je naglasiti da su Kriteriji navedeni u poglavijima 2.2. i 2.3. samo polaziste za odabir prihvatljivin Skolskih
naziva, simbola i manifestacija, ali da je gore spomenuti domaci i medunarodni pravni okvir inkluzivniji i, kao takav,
treba posluziti kao odrednica viastima u BiH pri odlucivanju o tome §ta je prihvatljivo.

3. Skolski nazivi
[ D |

Historijat: Za vrijeme Jugoslavije (1945. — 1992. godine), Skolski nazivi uglavnom su sluzili
ja¢aniju svijesti o jugoslovenskom identitetu. Skole su &esto nazivane po partizanskim vojnim
komandantima i komandantkinjama, palim partizanskim borcima i borkinjama, kao i drugim
istaknutim historijskim licnostima s jugoslovenskog podneblja (pisci i spisateljice, naucnici i
naucnice i drugi akademski gradani i gradanke). Tokom rata u BiH (1992. — 1995. godine) i
neposredno nakon njegovog zavrSetka, obrazovne vlasti i politiCari i politiCarke mijenjali su
nazive mnogobrojnih osnovnih i srednjih Skola Sirom BiH. Mnogi nazivi su promijenjeni da bi
se obiljezili dogadaji iz rata (vojne licnosti i bitke), te odala pocast historijskim licnostima koje
su novi organi vlasti smatrali pogodnim u datoj administrativnoj jedinici. Do 2000. godine,
obrazovne vlasti i politiCari i politiC¢arke promijenili su nazive stotina Skola Sirom drzave. lako
su izuzeci postojali, ogromna vecina ovih promjena napravljena je da bi se veli¢ala vecinska
etni¢ka grupa u odredenim zajednicama.

Nakon usvajanja Kriterija, obrazovne vlasti Sirom drzave preduzele su odredene korake kako bi rijesile neke od
spornih naziva:

Naprimjer, u Republici Srpskoj (RS), naziv Skole™ OS ,Pordije Kovacevié Boja” u Osmacima promijenjen
je u OS ,Aleksa Santi¢», dok je naziv $kole OS ,Milan Jovié» u Ugljeviku promijenjen u OS ,Filip Vignjié».
Kovad&evic i Jovi¢ su bili komandanti Vojske Republike Srpske (VRS) tokom rata u BiH od 1992. do 1995.
godine, dok su Santié i Vignjié bili poznati srpski pjesnici porijeklom iz BiH. Ove su izmjene bile u skladu
s utvrdenim Kiriterijima.

U drugim administrativnim jedinicama postojali su primjeri koji su pratili Kriterije za izmjene Skolskih naziva
koji asociraju na rat. U Bosanskom Petrovcu (Unsko-sanski kanton), viasti su promijenile naziv Skole
0S ,14. septembar” u OS ,Ahmet Hromadzi¢”. Datum 14. septembar je dan kad je Armija Republike
Bosne i Hercegovine (ARBiH) ponovo preuzela Bosanski Petrovac od VRS-a 1995. godine, dok je Ahmet
Hromadzi¢ bio pisac iz BiH.

2 Vige informacija u: Cetvrto misjienje o Bosni i Hercegovini Savietodavnog komiteta Vijeéa Evrope za Okvirnu konvenciju za zadtitu nacionalnih manjina
(2017). Dostupno na: http://www.mhrr.gov.ba/PDF/LjudskaPrava/Cetvrto%20mislienje%20Savjetovanog%20o0dbora%200%20BiH.pdf
(izvorni tekst na: https://rm.coe.int/4th-op-bih-en/16808e2¢53)

ViSe informacija u: ECRI Conclusions on the Implementation of the Recommendations in Respect of Bosnia and Herzegovina Subject to Interim
Follow-Up (2020). Dostupno na: https://rm.coe.int/ecri-conclusions-on-the-implementation-of-the-recommendations-in-respe/16809cdeOe

Kroz cijeli izviestaj, za osnovne §kole se koriste skradenice OS ili PS. Skradenica OS (osnovna $kola) odnosi se na centralnu $kolu, a PS na podrugnu
Skolu. Skracenica (M)SS se koristi za oznac¢avanije (mjesovite) srednje Skole.



e U Novom Travniku (Srednjobosanski kanton), viasti su promijenile naziv §kole SS ,308. slavna brdska
brigada” u MSS ,Novi Travnik”'® jer je 308. slavna brdska brigrada bila vojna jedinica ARBIH u Novom
Travniku. Vlasti u Novom Travniku promijenile su i naziv Skole 08 ,Jozo Gadzi¢ Cupo» uOS ,Fra Marijan
Sunjié».’® Jozo Gadzié¢ Cupo je bio &lan Hrvatskog vijeda obrane (HVO) i ubijen je 1993. godine, dok je
Marijan Sunji¢ bio prosvijetitelj i pisac iz BiH.

e U Kantonu 10, uprkos neusvajanju podzakonskih akata prema Kiriterjiima, vlasti su se 2007. godine

usaglasile oko promjene naziva osnovne $kole u Drvaru iz OS ,Dr. lvan Merz”, to je bilo ime katoli¢kog
udenjaka proglagenog blazenim, u OS ,Drvar” zbog pritiska mnogobrojne zajednice povratnikai povratnica
srpske nacionalnosti. Slicno tome, u Srebrenici (RS) viasti su se 2012. godine dogovorile da promijene
naziv centralne osnovne $kole iz OS ,Petar Petrovi¢ Njegos» u ,Prva osnovna skola Srebrenica” zbog
velikog otpora zajednice povratnika i povratnica boSnjacke nacionalnosti. Petar Petrovi¢ Njegos je bio
crnogorski vladar i pisac, a pripadnici i pripadnice bosnjacke zajednice smatrali su neka od njegovih djela
nedoli¢nim. U oba sluCaja iskazana je velika spremnost obrazovnih vlasti da pronadu zajednicki jezik i

odaberu neutralne nazive prihvatljive svima u toj zajednici.

Uprkos odredenom napretku postignutom u rieSavanju pitanja Skolskih naziva kojima se produbljuju podijele,
obrazovne vlasti u odredenim dijelovima BiH nevoljno pristupaju vrSenju promjena.

Capljina, Hercegovacko-neretvanski kanton) il datuma vojnih pobjeda (naprimjer, OS ,13. rujan” u Jajcu,
Srednjobosanski kanton), a i dalje postoje i drugi nazivi koji podsjecaju na rat u BiH, pale vojnike i
vojnikinje.

e (Osim toga, nazivi nekoliko Skola po spornim historijskim licnostima jo$ uvijek nisu promijenjeni. Ovdje
je rije€ o simpatizerima nacizma ili licnostima poznatim po politi€kim ili vojnim sponama s fasistickim
rezimom u toku Drugog svjetskog rata. Naprimjer, u Gorazdu (Bosansko-podrinjski kanton Gorazde),
8kola OS ,Husein ef. Dozo” dobila je naziv po SS oficiru visokog &ina i imamu iz 13. oruzane SS Handzar
divizije iz Drugog svjetskog rata.

e S obzirom na tijesnu vezu izmedu vjere i etniCke pripadnosti u BiH, vecina Skola nazvanih po vjerskim
vjerodostojnicima tako predstavija samo jednu etniCku grupu — onu vecinsku. U RS-u, 22 Skole' nose
ime Svetog Save, srpskog pravoslavnog sveca i zastitnika obrazovanja. U dijelovima Federacije Bosne |
Hercegovine (FBiH) gdje su Hrvati vecina, nekoliko Skola takoder nosi nazive prema vjerskim licnostima,
kao Sto je, naprimjer, kardinal Stepinac, osporavani zagrebacki nadbiskup iz perioda Drugog svjetskog
rata.'®

Primjeri nazadovanja iz skorijeg perioda
Posliednjih godina primjetan je odredeni stepen nazadovanja kada su u pitanju skolski nazivi u nekim dijelovima
BiH.

e Skupstina Unsko-sanskog kantona usvojila je 2018. godine odluku o vracanju naziva Cetiri osnovne i
srednje Skole po imenima pripadnika Teritorijalne odbrane ARBIH poginulih izmedu 1992. i 1995. godine.
Odluka o promjeni naziva i povratku na prethodne nazive koji imaju veze s ratom i koji su bili dati Skolama
neposredno nakon rata u suprotnosti je s kantonalnim podzakonskim aktima.

e U Kantonu Sarajevo, vlasti su 2016. godine izglasale promjenu naziva Skole 0OS ,Dobrogeviéi” u OS

»Mustafa Busuladzi¢” prema izrazito kontroverznoj li€nosti iz Drugog svjetskog rata. Kantonalna skupstina
ponistila je 2018. godine ovu odluku, medutim, Skola i dalje nosi isti naziv.

MSS ,Novi Travnik” radi prema nastavnom planu i programu Srednjobosanskog kantona na bosanskom jeziku.
0S ,Fra Marijan Sunjié» radi prema nastavnom planu i programu Srednjobosanskog kantona na hrvatskom jeziku.
7 Ukljuéujuci pripadajuce podruéne skole.

Kardinal Stepinac je i dalje kontroverzna historijska licnost zbog svoje povezanosti s Nezavisnom Drzavom Hrvatskom, koju su vodile ustaSe tokom

Drugog svjetskog rata. Jedna skola u Neumu (Hercegovacko-neretvanski kanton) nosi Stepincevo ime.



4. Skolski simboli

Historijat: Kao i kod spornih Skolskih naziva, sveprisutni etnicki i vjerski simboli u Skolama
bili su Cesta pojava u mnogim dijelovima BiH u poslijeratnom periodu. Provokativni
spomenici koji asociraju na rat postavljani su u prostorijama Skola (ili na nekoliko metara od
Skolske zgrade), a vjerski simboli su postali esta pojava u $kolama, narocito krizevi i ikone
u u¢ionicama i hodnicima. Ovim simbolima, uz osporavane zastave, portrete i kipove, iSlo
se na daljnje razgrani€avanje Skola u korist pripadnika i pripadnica vecinske etnicke grupe.
Kriteriji izriCito navode simbole, zastave, oznake i druga obiljezja koji su okarakterizirani
kao prikladni. Naprimjer, vjerska obiljezja dopustena su samo u ucionicama namijenjenim
predmetu Vjeronauke, a jedino sluzbene zastave i grbovi BiH i tog entiteta, odnosno kantona
mogu biti javno izloZeni."® Kriterijima je zabranjeno postavljanje spomenika ili plo¢a koje
sadrze tumacenija ili kvalificiranje rata, obiljezja stranih zemalja, politickih stranaka, pokreta,
kao i njihovih lidera i liderki.?®

IzZlaganje mnogih spornih simbola koji se tiCu viere, politike i rata nikada nije rijeSeno i oni se jos uvijek mogu naci
svuda u BiH.

Vjerski simboli

Katolicki krizevi u Skolama uobiCajena su pojava u nekim dijelovima BiH, a naroCito u mjestima u
Hercegovacko-neretvanskom kantonu, Kantonu 10 i Zapadnohercegovackom kantonu. KatoliCki krizevi
obi¢no se nalaze u ucionicama, salama, hodnicima, kao i kancelarijama Skole. Postoje i primjeri gdje se
katolicki krizevi nalaze u Skolskim dvoristima ili na spomenicima u krugu Skolskog dvoriSta. Naprimjer,
u Maglaju (Zeni¢ko-dobojski kanton), veliki kriz se nalazi ispred PS u Bradi¢ima (Maglaj). Ta $kola je na
jednoj od 28 lokacija u BiH na kojima su smjestene ,dvije Skole pod jednim krovom”.?!

Sporna statua Djevice Marije u Stocu (Hercegovacko-neretvanski kanton) i dalje se nalazi u Skolskom
dvorigtu OS ,Hodovo”. Skola je eklatantan primjer ,dvije $kole pod jednim krovom” pa je postojanje
ove statue ranije navelo BoSnjake da bojkotiraju nastavu. S druge strane, raspece koje se nalazilo u
multietnic¢koj srednjoj Skoli u Stocu uklonjeno je iz Skolskog hola i premjesteno u kabinet za predmet
Katoli¢kog vjeronauka.

Pravoslavne ikone Cesta su pojava u RS-u i viSe puta su izazvale ostre reakcije pripadnika i pripadnica
nesrpskog stanovnistva. Lik Rastka Nemaniji¢a (kasnije Sveti Sava) i dalje predstavlja posebno osjetljivu
temu. Ova historijska li¢nost ima dvojaku ulogu u srpskoj tradiciji — kao glavni prosvijetitelj i kao osnivag
autokefalne Srpske pravoslavne crkve (Ciji je bio prvi arhiepiskop). U Skolama se, medutim, Cesto ne pravi
razlika izmedu ova dva djelovanja Svetog Save. U izvieStaju iz 2006. godine, Koordinacioni odbor je,
povodom ikona Svetog Save, naglasio: ,Po Kriterijima, vjerski simboli mogu se koristiti samo u kabinetima
vjeronauke. Slike Svetog Save (Save — Rastka Nemanijica) nisu sporne i mogu stajati na zidovima Skole,
pored fotografija ostalih knjizevnika i drugih znamenitih ljudi”.?> Uprkos jasnim instrukcijama, ikone Svetog
Save i dalje su rasprostranjene, dok se slike Rastka Nemanjica ne mogu vidjeti uz slike drugih pisaca i
spisateljica i prosvjetitelja i prosvijetiteljica. Uprkos polemici o Svetom Savi, odredeni pomaci oko vjerskih
simbola u RS-u ipak su napravijeni. U Rudom, naprimjer, svi vjerski simboli u OS ,Rudo” premjesteni su
u kabinet za predmet Vjeronauke, u pokusSaju da se napravi iskorak ka stvaranju inkluzivnog Skolskog
okruzenja za sve ucCenike i uCenice.

U manijim Skolama koje nemaju odvojene ucionice za predmet Vjeronauka, Kriterjji predvidaju da se vijerski simboli drze u ucionici samo u toku ¢asa
iz predmeta Vjeronauke.

0 Kriteriji predvidaju da se dati simboli mogu upotrebljavati samo u svrhu konkretnih predavanja iz odredenog nastavnog plana i programa, a ne da
budu stalno izloZeni na bilo kom mjestu u bilo kojoj Skoli.

1
Vise informacija u: izvjestaj Misijie OSCE-a u BiH ,Dvije skole pod jednim krovom” - najvidljiviji primjer diskriminacije u oblasti obrazovanja u Bosni i
Hercegovini (2018). Dostupno na: https://www.osce.org/bs/mission-to-bosnia-and-herzegovina/404993

2
lzvjeStaj Koordinacionog odbora o implementaciji Kriterija za $kolske nazive i simbole, april 2006. godine



e U mijestima gdje Bosnjaci Cine vecinu, ovaj fenomen se ispoljava kroz fotografije i makete dzamija, koje
posredno mogu ukazivati na vieru. Naprimjer, u OS ,Mehmedalija Mak Dizdar” u Gorazdu (Bosansko-
podrinjski kanton Gorazde), maketa dzamije se nalazi u holu Skole.

Politi¢ki simboli
e Nekonstitutivne zastave i grbovi joS uvijek se mogu vidjeti u nekim Skolama. Naprimjer, u Hercegovacko-
neretvanskom kantonu i Kantonu 10, u podrucjima gdje Hrvati ¢ine vecinu, ispred nekoliko Skola i dalje
je izlozen grb Herceg-Bosne.??

e Raniji grb RS-a i dalje se moze vidjeti u pojedinim Skolama u RS-u.?

e | grb Republike BiH? jo§ uvijek stoji u nekim Skolama gdje Bosnjaci Cine vecinu, posebno u Bosansko-
podrinjskom kantonu Gorazde.

Ratni simboli
e U OS ,Corali¢i» u Cazinu (Unsko-sanski kanton), helikopter Mi-8 bivée ARBIH stoji kao spomenik u
gkolskom dvoristu. U PS ,Brlievo” u Gacku (RS) drze spomenik posveéen Radojici Perigicu, Setniékom
komandantu iz Drugog svjetskog rata. Medutim, fotografija Slobodana Praljka, osudenog ratnog
Zlo¢inca, uklonjena je s ulaza u OS , Lipanjske zore” u Capljini (Hercegovacko-neretvanski kanton).

Noviji primjeri
Posliednjih godina u nekim dijelovima BiH doslo je do nazadovanja po pitanju skolskih simbola.

o Sest osnovnih $kola u Visokom (Zeni¢ko-dobojski kanton) postavilo je u svojim prostorijama po&etkom
2021. godine spomen-ploCe posvecene palim borcima i borkinjama ARBIH koji su pohadali te skole.
lako ove ploCe, struc¢no govoredi, nisu u suprotnosti s Kriterijima ili kantonalnim podzakonskim aktima
iz ove oblasti, one i dalje ukazuju na tendenciju da se Skolske prostorije koriste za promoviranje ratnih
narativa.

e SvecCanom otkrivanju spomenika posvec¢enom djeci zrtvama rata u periodu od 1992. do 1995. godine
u OS ,Sveti Sava” u Istoénom Sarajevu (RS) prisustvovali su 2018. godine predstavnici i predstavnice
politickih, vjerskih i obrazovnih viasti, pa je ono, kao takvo, predstavijalo jasnu namjeru da se Skole
iskoriste u spomen Zrtava rata.?® Ovaj spomenik je podignut u Skolskom dvoriStu i namjena mu je sli¢na
spomen-obiliezju ubijenoj djeci opkolienog Sarajeva od 1992. do 1995. godine, koji se, za razliku od
gore spomenutog, nalazi u javnom parku u Sarajevu.

3 ViSe informacija u: odluke Ustavnog suda FBiH br. U-11/97, U-12/97 i U-7/98
4 Vise informacija u: Odluka Ustavnog suda BiH br. U-4/04
25 Grb Republike BiH usvojen je 4. maja 1992. godine. Sadasniji grb BiH usvojen je pocetkom 1998. godine.

6 ViSe informacija na: https://www.palelive.com/otkriven-spomenik-stradaloj-djeci-srpskog-sarajeva/



5. Skolske manifestacije
T mmmm—

Historijat: U Kriterijima je navedeno da obiljezavanje ,dana Skole” ne bi trebalo biti u vezi
s datumima kojima se slavi neki dogadaj iz posljednjeg rata, kao i da Skole ne bi trebale
organizirati niti dovoditi u€enike i u€enice na skupove povodom obiljezavanja ratnih
i politickih deSavanja. Ovakvi i njima sli¢ni zahtjevi, navedeni u razli¢itim podzakonskim
aktima, samo se djelimi¢no provode. Takoder su primijecene i negativne tendencije tokom
posliednjih godina, kao i primjeri nazadovanja kada je rije¢ o Skolskim manifestacijama,
proslavama, te drugim deSavanjima u Skoli.

Organizacija Skolskih manifestacija s vjerskim konotacijama i dalje je uzrok neslaganja u multietnickim podrucjima
Sirom BiH. Ove manifestacije skoro uvijek organiziraju pripadnici i pripadnice vecinske etnike grupe za sebe.
Obiliezavanje vjerskih praznika, kao sto su Bajram, BoZi¢ i Vaskrs/Uskrs, organizira se u nekim Skolama uz
priredbe i proslave u kojima uCestvuju ucenici i ucenice. Ovakve manifestacije nisu ograni¢ene na ¢asove
predmeta Vjeronauke, ve¢ se obicno deSavaju u cijeloj Skoli. lako praznici mogu biti prilika da se promovira
etniCka i vjerska raznolikost BiH u inkluzivnom i obrazovnom okruzenju, ovi programi ¢esto nisu primjereni za one
ucenike i uCenice koji te praznike ne slave.

e Dan Svetog Save u RS-u, koji se slavi 27. januara, jedan je od najosporavanijih datuma. lako je
Ministarstvo prosvjete i kulture RS-a 2008. godine izdalo instrukciju koja predvida da manifestacije
moraju biti obrazovnoga karaktera, kao i da moraju biti organizirane vodeci raduna o kulturoloskoj
razliCitosti svih uCenika i uCenica i postujuci tu razliGitost, nisu se u svim Skolama podjednako pridrzavali
ove instrukcije. Na Dan Svetog Save Cesto se izvode i vjerski obredi, koje vrSe vjerski velikodostojnici, a
manifestacije imaju i politicku dimenziju jer budu prisutne politicke licnosti. Vise Skola se ranije dogovorilo
da vjerske proslave odrzavaju van kruga Skole, ali neke su se ipak vratile staroj praksi odrzavanja proslava
u Skolama u vrijeme nastave, kojima se djeca i osoblje razdvajaju. Kao pokusaj da se zadovolje potrebe
onih u€enika i u¢enica koji ne slave Dan Svetog Save, Skole im daju mogucnost da 27. januara ostanu
kod kuce. Ipak, ovim procesom nastavlja se dijelienje po etni¢koj osnovi i tihi je pokazatelj etnicke grupe
koja dominira u toj zajednici.

U posliednjih nekoliko godina postale su mnogobrojnije i manifestacije kojima se Sirom BiH obiliezavaju ratna
desSavanja. Ovo se podudarilo sa stavljanjem veceg naglaska na rat u BiH (1992. — 1995. godine) u nastavnim
programima za predmet Historije koji se koriste u razliCitim administrativnim jedinicama.?” Sjecanja na rat u
BiH Cesto se obiliezavaju odlaskom na mjesta ratnih deSavanja, kao i organiziranjem predavanja predstavnika i
predstavnica udruzenja ratnih veterana i veteranki ili udruzenja zrtava rata.

e Naprimjer, u Prozoru-Rami (Hercegovacko-neretvanski kanton), svi u¢enici i ucenice i nastavno osoblie
Skola u opcini, koje rade prema nastavnom planu i programu na hrvatskom jeziku, posjecuju spomenik
hrvatskim Zrtvama u Uzdolu i sluSaju predavanje bivSeg vojnog komandanta o historiji.

Ratna desavanja se obiliezavaju i proslavama u skolama — ili onim koje Skole organiziraju — u Cast pojedinih vojnih
jedinica, datuma vojnih pobjeda, kao i u spomen zrtvama rata (samo jedne od zaracenih strana).

e Naprimijer, ugenici i ugenice OS ,Velesicki heroji” u Sarajevu (Kanton Sarajevo) posjeéuju, s nekim drugim
sarajevskim Skolama, spomen-obiliezje 1. slavne — 111. viteSke brigade ARBIH da bi proslavili dan
formiranja ove jedinice i slusali predavanje bivsih komandanata?® o deSavanjima u Sarajevu i BiH tokom
rata.

7 Vijece Evrope formalno je 2000. godine dalo prijedlog za stavljanje moratorija na poduc¢avanje o ratu u BiH (1992-1995. godine), navodedi da je
potrebno da prode viSe vremena kako bi se izgradio primjeren pristup o ovom sukobu u nastavi. Neke administrativne jedinice su poStovale ovaj prijedlog,
dok su druge nastavile s poduc¢avanjem o ratu. Tokom prethodne decenije u BiH doslo je do znac¢ajnog porasta broja ¢asova koji su se bavili ovim ratom.
Ovakvo stavljanje naglaska na raspad Jugoslavije i ratove koji su vodeni devedesetih godina proslog stolje¢a preneseno je i na novije udzbenike historije
u kojima se izu¢ava 20. stoljece.

Vise informacija na: https://novosarajevo.ba/historijski-casovi-za-ucenike-osnovnih-skola-u-memorijalnom-centru-novo-sarajevo/



Ratne komemoracije Cesto sluze jacanju etno-nacionalne svijesti kroz narative o zrtvovanju kroz historiju ili kroz
veliGanje pobjeda ostvarenih na bojnom polju i podnesenih zrtava. Poruke pomirenja najcesce izostaju prilikom
obiliezavanja ratnih deSavanja na koje se uc¢enici i uCenice vode.

Osim toga, ucenici i ucenice su sve podlozniji politiCkom utjecaju u Skolama. Okvirnim zakonom izri€ito su
zabranjene aktivnosti politickih stranaka u Skolama, ali u€enici i ucenice nisu u potpunosti zasti¢eni od politickog
pritiska. Predstavnici i predstavnice vlasti su u viSe navrata pozivali Skole i u¢enike i u¢enice da prisustvuju
politiCki osjetljivim deSavanjima i okupljanjima. Nadalje, Skolske prostorije se Cesto koriste za potrebe predizborne
kampanije, dok se posteri i bilbordi koji promoviraju politicke stranke i kandidate i kandidatkinje ¢esto mogu vidijeti
u neposrednoj blizini Skola.?®

Odrzavanje manifestacija se nastavlja gotovo bez uzimanja u obzir inkluzivnosti, naro¢ito u kontekstu nedavnog
obiliezavanja 25. godiSnjice od zavrSetka rata. Prisustvovanjem brojnim ¢asovima historije i izlaganjima s
naglaskom na deSavanja iz rata, ucenici i u€enice postaju predmet politiCke indoktrinacije.

6. Zakljucci

PolitiCari i politiCarke nastavljaju koristiti obrazovne ustanove kao sredstvo za obiljezavanje teritorije, isticanje
politicke modi i oblikovanje historijskih i kulturnih narativa u zajednicama. Skole u BiH predstavijaju eklatantan
primjer iskoriStavanja javnog prostora u politicke svrhe. Kao $to nastavni programi i udzbenici direktno utjecu
na to Sta ucenici i uCenice uce u Skolama, tako i Skolski nazivi, simboli i manifestacije utjeCu na oblikovanje
svijesti mladih ljudi. Kod ucenika i uCenica vecinske etniCke grupe na datom prostoru, Skolski nazivi, simboli i
manifestacije Cesto sluze jacanju njihovog smisla pripadnosti i identiteta. S druge strane, u€enicima i u¢enicama
koji ne pripadaju dominantnoj etnickoj grupi, istim tim elementima van nastavnog programa i udzbenika takoder
se naglasava ono $to oni Cesto uce u ucionici, to jeste, da njihova videnja i uvjerenja nisu jednako vrednovana.

Privremeni sporazum i Kriteriji su stvoreni da zastite uenike i ucenice, kao i zajednice u cjelini, od zloupotrebe
Skolskih naziva, simbola i manifestacija u korist politike ili ideologije. Po samom provodenju Priviemenog
sporazuma i usvajanju podzakonskih akata, odredene administrativne jedinice su preduzele korake ka rieSavanju
problema spornih naziva Skola, simbola i manifestacija. lako se napredak ucinjen na ovom polju uglavnom
odrzao, uocene su i zabrinjavajuce tendencije u intenziviranju politizacije skola, ve¢em broju spomen-obiljezja i
obiliezavanja u krugu Skole, kao i kontinuirano nepostovanje principa inkluzivnosti Sirom BiH.

Obrazovne viasti bi, u saradnji s politicarima i politi¢arkama i donosiocima i donositeljicama odluka, trebale revidirati
svoje podzakonske akte kojima su uredeni Skolski nazivi, simboli i manifestacije s jednakom posvec¢enoScu
inkluzivnom obrazovanju. Na osnovu dokaza o nazadovanju u ovoj oblasti, javlja se rastuca potreba za oSuvanjem
dosad postignutog napretka, za prevencijom daljnje regresije, kao i za promoviranjem sredine u Skoli koja je
prikladna, prijatna i otvorena svim ucenicima i uCenicama.

29 Odgovarajuci na primjedbe, Institucija ombudsmena/ombudsmana za ljudska prava BiH pozvala je politicke stranke pred Opce izbore 2018. godine

da pokazu brigu za ucenike i u¢enice i potpuno ih iskljuce iz bilo kakvih desavanja koja imaju veze s politickim aktivizmom.
ViSe informacija na: https://ombudsmen.gov.ba/Novost.aspx?newsid=1059&lang=BS



Preporuke

:

Vlasti u svim administrativnim jedinicama s nadleznostima u oblasti obrazovanja trebaju osigurati da
su inkluzivna Skolska okruzenja — ukljucujuci sSkolske nazive, simbole i manifestacije — izriCito uredena
zakonima i podzakonskim aktima. Zakoni i podzakonski akti koji se odnose na Skolske nazive,
simbole i manifestacije trebali bi biti bazirani na principu da Skole moraju biti inkluzivne, depoalitizirane
i prikladne za sve konstitutivne narode, nacionalne manijine i ostale.

Vlasti u svim administrativnim jedinicama s nadleznostima u oblasti obrazovanja trebaju osigurati da na
snazi budu provodive mijere za suzbijanje nepostovanja zakona i podzakonskih akata koji se odnose
na Skolske nazive, simbole i manifestacije. Vlasti bi trebale osigurati uspostavijanje i funkcionalnost
mehanizama nadgledanja kojima bi pridrzavanje gore spomenutih propisa bilo zasti¢eno.

Uprava skole, nastavno osoblje, ucenici i ucenice, roditelji i drugi Elanovi i ¢lanice lokalne zajednice
bi trebali aktivno uéestvovati u predlaganju mjera i ocjenjivanju svojih Skola u pogledu inkluzivnosti
Skolskih okruzenja, s ciliem da se one poboljSaju. To bi trebalo biti dio Skolskog razvojnog planiranja,
kao i oblikovanja koncepta rada, kulture i prakse u Skoli. Brojéano manje zastuplieni konstitutivni
narodi, nacionalne manjine i ostali bi trebali biti dio ovog dijaloga. Uprava skole trebala bi se baviti na
lokalnom nivou rjeSavanjem svih nedoumica i problema Clanova i ¢lanica svoje zajednice na otvoren i
konstruktivan nacin.

Svi Skolski nazivi bi trebali biti uskladeni sa zakonima i podzakonskim aktima koji se na njih odnose. Za
one Skolske nazive koji nisu u skladu s datim zakonima i podzakonskim aktima postoje mnogobrojne
alternative, poput naziva mjesta ili zajednice gdje se Skola nalazi, numericki nazivi i sli¢no.

Svi simboli u Skolama i u krugu Skole bi trebali biti uskladeni sa zakonima i podzakonskim aktima koji
se na njih odnose. Sporni Skolski simboli bi trebali biti uklonjeni s mjesta na kojima nije dozvolieno
da se nalaze. Svi vjerski simboli u ucionicama, salama, hodnicima, kancelarijama uprave skole i
drugim lokacijama trebali bi biti uklonjeni ili premjesteni u ucionicu namijenjenu izuCavanju predmeta
Vjeronauke. Ako se ta ucionica koristi i za izu€avanje drugih predmeta, vjerski simboli bi onda trebali
biti izlozeni samo tokom nastave iz predmeta Vjeronauke.

Sve Skolske manifestacije, proslave i obiliezavanja odredenih deSavanja trebali bi biti u skladu sa
zakonima i podzakonskim aktima koji se na njinh odnose. Svi napori trebaju biti usmjereni ka organizaciji
Skolskih manifestacija u inkluzivnom, gostoljubivom i otvorenom duhu prema svim etni¢kim i vierskim
zajednicama. Skole ne trebaju organizirati prisustvovanje uéenika i udenica na skupovima kojima
se obiliezavaju ratna ili politicka deSavanja. UceSce u Skolskim izletima u potpunosti treba biti na
dobrovoljnoj osnovi za sve ucenike i ucenice. Prije svih Skolskih izleta, ucenici i uenice i roditelji trebaju
biti informirani o rasporedu i programu s jasnim ciliem posjete, imenom i prezimenom govornika i
govornica, te ostalim deSavanjima u okviru izleta.

Zvanicni ,dan Skole” ne bi se trebao poklapati s vierskim praznicima, danom pobjede ili poraza neke
vojske, kao ni s ostalim datumima koji se ticu iskljucivo ucenika i uenica samo jedne etnicke grupe.
Sve proslave ,dana Skole” bi trebale biti depoalitizirane i svjetovne prirode.



Aneks 1: Kiriteriji za skolske nazive i simbole

ODBOR ZA KOORDINACIJU PROVEDBE PRIVREMENOG SPORAZUMA O ZADOVOLJAVANJU POSEBNIH POTREBA | PRAVA DJECE POVRATNIKA
ODBOR ZA KOORDINIRANJE PROVEDBE PRIVREMENOG SPORAZUMA O ZADOVOLJAVANJU POSEBNIH POTREBA | PRAVA DJECE POVRATNIKA
O1nBOP 3A KOOPIUHALIAJY TIPOBOBEA [IPUBPEMEHOT CITOPA3YMA O 3AJIOBOJBABAIGY ITIOCEFHMX IIOTPEBA M ITPABA JIJELIE ITOBPATHHKA

COORDINATION BOARD FOR THE IMPLEMENTATION OF THE MARCH 5™ 2002 INTERIM AGREEMENT ON RETURNEE CHILDREN

U skladu s ¢lanom 8. (tacka 13. c¢) Plana provedbe Privremenog sporazuma o zadovoljavanju posebnih potreba
i prava djece povratnika potpisanog 5. marta 2002. godine, Obeéanjem 1 Plana reforme obrazovanja usvojenog
21. novembra 2002. godine, i Okvirnim zakonom o osnovnom i srednjem obrazovanju u Bosni i Hercegovini,
(Sluzbeni glasnik BiH, br. 18/2003),

Odbor za koordinaciju provedbe Privremenog sporazuma o zadovoljavanju posebnih potreba i prava djece
povratnika predlaze ministru prosvjete i kulture Republike Srpske i kantonalnim ministrima obrazovanja u
Federaciji Bosne i Hercegovine na usvajanje

KRITERIJE ZA SKOLSKE NAZIVE I SIMBOLE

I KRITERLJI ZA SKOLSKE NAZIVE

1. Naziv skole je prihvatljiv:

a)

b)
c)

d)
e)
f)

g)
h)

i)
)
k)

D

Ukoliko je nazvana po poznatom naucniku, piscu ili nekom drugom umjetniku i publicisti iz nastavnih
planova i programa po kojima se uci u skolama u Bosni i Hercegovini, a posebno iz zajedni¢kog jezgra
nastavnih planova i programa;

Ukoliko je nazvana po poznatom prosvijetitelju ;

Ukoliko je nazvana po poznatoj li¢nosti iz knjizevnosti (knjizevnog djela) koja predstavlja pozitivan
primjer;

Ukoliko je nazvana po nekom poznatom humanisti;

Ukoliko je nazvana u znak zahvalnosti za donatorstvo i u skladu je s ostalim tackama ovih Kriterija;
Ukoliko nosi naziv istaknutog kulturnog i sportskog radnika iz Bosne i Hercegovine;

Ukoliko je nazvana po profesiji za koju obrazuje ucenike;

Ukoliko je nazvana po nekom prikladnom geografskom ili topografskom nazivu, ukljucujuéi i nazive naselja
iregija;

Ukoliko je skola dobila numeri¢ki naziv;

Ukoliko naziv u sebi ne sadrzi iskljucivo uze vjersko obiljezje i vezan je za za li¢nost koja ni na koji nacin
nije nacinila Stetu pripadnicima drugih naroda i vjerskih zajednica;

Ukoliko naziv ne predstavlja datum, dogadaj, vojnu jedinicu ili vojnu li¢nost iz posljednjeg rata i licnosti iz
prethodnih ratova koje su nanijele $tetu drugim narodima;

Ukoliko naziv ne sadrzi iskljuéivo politicku konotaciju.



II KRITERIJI ZA SKOLSKE SIMBOLE

1. Prihvatljivi Skolski simboli:

a)
b)
c)

d)

e)

Zastava i grb Bosne i Hercegovine, zastava i grb entiteta, odnosno kantona;

Grb Skole koji je u skladu s ovim Kriterijima;

Ratne spomen-ploce koje sadrze imena poginulih, godinu rodenja i godinu stradanja, a ne sadrze interpretacije
ili kvalifikacije rata, kao i spomenici na kojima nema uvredljivih i neprihvatljivih pisanih poruka;

Vjerski simboli koji mogu biti locirani samo u kabinetu/uc¢ionici vjeronauke. U Skolama u kojima ne postoje
kabineti vjeronauke vjerski simboli se mogu koristiti u u¢ionicama samo tokom izvodenja nastave vjeronauke;
Simboli drugih drzava, ostali simboli, fotografije ili predmeti koji se odnose na politicke stranke, pokrete,
lidere ili na bilo koji rat mogu se koristiti u u¢ionicama/kabinetima samo tokom izvodenja programskih
sadrzaja u nastavi, a ne mogu biti izlozeni u Skolskim prostorijama i dvoristu.

Svi znakovi, simboli i druga obiljezja u Skolama ¢e se upotrebljavati u skladu sa zakonima koji reguliSu nacin
1 upotrebu znakova i simbola na svim nivoima vlasti i u javnim ustanovama.

2. Skolske manifestacije:

a)

b)

Obiljezavanje dana Skole treba biti uskladeno sa usvojenim Kriterijima (npr. ne moze se obiljezavati datum i
proslava nekog dogadaja iz posljednjeg rata i sl.).

Skole ne mogu organizirati niti organizovano voditi uéenike na skupove povodom obiljezavanja ratnih i
politi¢kih zbivanja.

III ROKOVI ZA PROVEDBU

1. Provedba ovih Kriterija treba da se izvrsi tokom skolske 2004\05. godine.

2. Ministar prosvjete i kulture Republike Srpske i kantonalni ministri obrazovanja u Federaciji Bosne i
Hercegovine ¢e dostaviti Kriterije osnivacima i direktorima svih javnih osnovnih i srednjih Skola. Rok za
dostavljanje pomenutih dokumenata je kraj Skolske 2003\04. godine.

3. Tokom svojih redovnih sastanaka i konsultacija s roditeljima povratnicima, entitetski i kantonalni
koordinatori za provedbu Privremenog sporazuma o djeci povratnicima ¢e informirati roditelje i

nastavnike o Kriterijima.

4. Osnivacima skola i obrazovnim vlastima se preporucuje da osiguraju neophodna sredstva kojima ¢e se
pokriti troskovi za provedbu ovih Kriterija.

5. Tumacenje Kriterija u sluc¢aju spornih naziva Skola i $kolskih simbola ¢e dati nadlezna ministarstva.

6. OSCE ¢e zadrzati ulogu pracenja i koordiniranja aktivnosti u vezi s provedbom Kriterija.



Aneks 2: Pregled podzakonskih akata za

reguliranje skolskih naziva, simbola i manifestacija
T a——

Republika Srpska

Brcko Distrikt Bosne i Hercegovine

Unsko-sanski kanton

Posavski kanton

Tuzlanski kanton

Zenic¢ko-dobojski kanton

Bosansko-podrinjski kanton Gorazde

Srednjobosanski kanton

Hercegovacko-neretvanski kanton

Zapadnohercegovacki kanton

Kanton Sarajevo

Kanton 10

Pravilnik o kriterijima za skolske nazive, simbole i organizaciji
skolskih manifestacija (,Sluzbeni glasnik Republike Srpske”, br.
85/04)

Nema odgovarajuéeg akta o kriterijima za Skolske nazive i simbole.*

Pravilnik o kriterijima o Skolskim nazivima i simbolima i organizaciji
Skolskih manifestacija (,Sluzbeni glasnik Unsko-sanskog kantona”,
br. 7/05)

Naputak o kriterijima o $kolskim nazivima, simbolima i organizaciji
Skolskih manifestacija (16. 2. 2005. godine)

Uputstvo za implementaciju Kriterija za Skolske nazive i simbole
(5. 7. 2004. godine)

Pravilnik o kriterijima o Skolskim nazivima i simbolima i organizaciji
Skolskih manifestacifa (,SluZzbene novine Zenic¢ko-dobojskog
kantona”, br. 14/04)

Pravilnik o kriterijima o Skolskim nazivima i simbolima i organizaciji
Skolskih manifestacija (,Sluzbene novine Bosansko-podrinjskog
kantona Gorazde”, br. 13/05)

Pravilnik o kriterijima o Skolskim nazivima i simbolima i organiziranju
Skolskih manifestacija (17. 5. 2006. goding)*'

Uputstvo za provedbu Kriterija za Skolske nazive i simbole
(7. 9. 2004. godine)

Kantonalna skupstina usvoijila je Zakljucak o neprihvacanju
dokumenata “Kriteriji za Skolske nazive i simbole”
(,Narodne novine Zupanije zapadnohercegovadke”, br. 16/08)

Kriteriji za Skolske nazive i simbole i uputstvo za implementaciju
(11. 7. 2004. godine)

Nema odgovarajuceg akta o kriterijima za Skolske nazive i simbole.

Vlasti u Bre¢ko Distriktu BiH nisu smatrale da je neophodno usvojiti podzakonske akte koji bi regulirali ovu materiju s obzirom na to da su ranije
preduzete prikladne mjere za uklanjanje kontroverznih naziva i obiliezja.

Pravilnik nije objavljen u ,Sluzbenim novinama Srednjobosanskoga kantona”, ali ga je resorni ministar obrazovanja dostavio svim Skolama u

Srednjobosanskom kantonu.








